
PREDAJE O HAMZA-DEDI ORLOVICU
— HISTORIJA I TRADICIJA

Rezime

U sredi$tu ovoga rada je savremeni zapis usmene predaje o Hamza-dedi
Orlovicu, osnivau tekije u Konjevié-polju. Osim §to ¢uva odredene historijske
taénosti, u ovoj predaji je usljed procesa usmenog prenosenja doslo do znatnih
odstupanja od stvarnih ¢injenica, a §to je uocljiva odlika historijskih usmenih
predaja opdenito. Primjer predaje o dervi§ima tekije u Konjevié-polju
istovremeno pokazuje da tradicionalni oblici Zive i danas, makar u obliku
pasivnih znanja. Usmene predaje mogu se smatrati najprisutnijim oblikom
usmenog pamdenja danas.

U okviru usmenih predaja, koje su pocetkom XIX stoljeca, zah-
valjujuéi braéi Grimm, izdvojene kao zasebna grupa usmenih proznih
ostvarenja, iz viSe razloga narocito zanimljivim se doima skupina histor-
ijskih predaja. Zasnovane na nekom “opéem objektivnom dogadaju”,
ove predaje kazuju o razli¢itim historijskim dogadajima i licnostima. Mada
histori¢nost ove skupine usmenih predaja treba shvatiti vrlo uvjetno i
vrlo $iroko, ipak upravo moguénost da u ovim predajama prepoznamo
makar i blijede tragove nekog davna$njeg u historiji potvrdenog dogada-
ja, predstavlja onu njihovu odliku koja je esto bila presudna da se histor-
ijskim predajama u nauci o usmenoj knjizevnosti posvecivala znatna
paznja. Historijske predaje shvatane su kao usmena historija naroda koji

ih je iznjedrio i one su u sustini predstavljale odraz historijske zbilje ona-
ko kako ju je kao dio naslijedene tradicije poimao, pamtio i prenosio
obican ovjek.

Skupinu historijskih predaja, izuzetno brojnih, tematski raznolikih,
i obuhvacenih ogromnim vremenskim rasponom - od najstarijih vreme-
na do kojih dopire paméenje pa sve do dogadaja kojima smo savremen-
ici, neki proucavaoci dijele u tri velike grupe: 1. historijsko-mitske preda-
je, 2. prave historijske predaje i 3. historijsko-religijske predaje, isticuéi na
taj nacin i one elemente koji su uz historijsko kao primarno, podjednako
prisutni i uo¢ljivi u svakoj od pobrojanih grupa historijskih predaja. U
prvoj grupi historijsko se preplice s mitskim predodZbama o nekadasnj-
em, starom stanovni$tvu Bosne, njegovim osobinama, na¢inu Zivota, uzro-
cima iS¢eznuca. Prave historijske predaje kazuju o razli¢itim i brojnim
dogadajima vezanim za historiju Bosne. U trecoj grupi su predaje koje
kazuju o “svetiteljima, evlijama i bogougodnicima, bogomoljama, grob-
ljima, kultnim objektima i mjestima.!

Kada je rijec o historijsko-religijskim predajama iz bosnjacke sre-
dine, njihovi siZei se prvenstveno odnose na evlije ili dobre, Sehide, te na
dZamije, tekije i druge vijerske objekte. Rijetke su predaje koje u sebi ne
sazimaju vise razliitih siZea, pa se shodno tome mogu posmatrati u dvije
ili viSe tematskih skupina. Stoga se i neka od kazivanja s ovom tematikom
iz bosnjacke sredine mogu primarno promatrati kao predaje o dobrim ili
evlijama, $to znadi kao historijsko-religijske predaje, dok je u drugom
slucaju rije¢ o pravoj historijskoj predaji. Takav je slucaj i s predajama u
kojima se spominje $ejh Hamza Orlovié, osnivac tekije u Orlovidima i,
kako se smatra, derviskog reda hamzevije.

Prvim pisanim tragom koji ukazuje na postojanje usmene tradic-
ije 0 Hamzi Orloviéu moze se smatrati onaj koji je u svom Putopisu os-
tavio evlija Celebi.2

Za razliku od Celebijinog kratkog i redigiranog zapisa, cjelovitu
predaju o Sejh-Hamzi iz Orloviéa u kojoj se pokazuju i potvrduju njego-

! Vlajko Palavestra, historijska usmena predanja, Sarajevo, 1991. str. 37-39.
2 Evlija Celebi, Putopis, Sarajevo, 1996. str. 480.

va evlijanska svojstva zabiljezio je i 1960. godine objavio Muhamed
Had?zijahié.?> Predaja je gradena na motivima koji u potpunosti pripadaju
tradicionalnim. Susre¢emo ih u vise varijanti, a vezani su takoder i za vise
osoba koje su smatrane dobrim ili evlijama. Jedna od osnovnih odlika
dobrih - ¢injenja ¢uda, $to u krajnjem sluc¢aju znadi raspolaganjem nad-
naravnim mocima, u primjeru predaje koju je zabiljezio HadZijahi¢ ogle-
da se u moguénosti da dobri, $ejh Hamza Orlovié, u isto vrijeme boravi
na dva geografski vrlo udaljena mjesta. Ta sposobnost predstavlja ujed-
no i tipsku odliku skupine predaja o dobrima opcenito. Vjerovanje u
evlije je poznato i rasireno diljem muslimanskog svijeta.* Medutim, poseb-
na zanimljivost predaja o evlijama koje su nastajale i trajale u bosnjackoj
sredini leZi u ¢injenici da su dobri u ovim predajama iskljucivo nasi ljudi,
te da su oni naglaseno vezani za sudbinu Bosne. Ogleda se to posebno u
Cinjenici da se u znatnom broju predaja isti¢e narodita zasluga upravo
dobrog u odsutnom ¢asu boja u kojem su ucestvovali i Bosnjaci. Takav je
slucaj i s predajom o Sejh Hamzi Orloviéu — on se pojavljuje u odlucu-
ju¢em trenutku bitke pod Mohacem (1526. godine) i tako pridonosi
pobjedi osmanske vojske. I dok je Mustafa, sin Hamza-dedin, kako to
pamti usmena predaja, u toku same bitke ugledao oca kako mase vilama,
“u isto vrijeme Hamza-dedo je na guvnu pokraj tekije mahao vilama i
¢inio zikir..., pa kako je nosio dugu kosu masuéi vilama, vijala mu se
kosa. U selu se govorilo: ‘Eno Hamza-dedo pobudalio, mase vilama u
prazno”.’ Po povratku s vojne, Mustafa priznaje ocu da bez njegove
pomodi ne bi uspjeli pobijediti neprijatelja i na taj nac¢in otkriva da je Ham-
za-dedo zapravo dobri, evlija. U tom ¢asu Hamza-dedo umire. Takav
ishod moZe se smatrati uobicajenim jer se redovno susreée u predajama
koje kazuju o dobrima koji su svoje sposobnosti ¢injenja ¢uda skrivali i
nisu javno obznanjivali.

3 Muhamed HadZijahi¢, Tekija kraj Zvornika — postojbina bosanskih hamzevija? POF,
X-X1/1960.-61., Sarajevo, 1961. str. 194.

* Aljja Bejtié, jedno videnje sarajevskih evlija i njihovih grobova kao kultnih mjesta.
POF, XXXI/1981., str. 111.

’ HadZijahi¢ Nav. rad str.

259 2001.08.02, 19:03



prijelom.p65

26 AISA SOFTIC

Da usmene historijske predaje, pa makar i u obliku pasivnih znanja,
traju i danas, posvjedocuje primjer predaje koju sam o Hamzi i Mustafi
Orlovicu zabiljezila na samom kraju XX stoljeca. Predaja je viSestruko
zanimljiva posebno s aspekta komparacije historije i tradicije.

Bila je tekija u Konjevié-polju i Hamza-dedo, osnivac tekije mevlev-
ija, imao je sina Mustafu. Njegov sin Mustafa je bio u vojsci i bio je u bici
kod Mohaca. I posto je bio dobar borac, Mehmed-pasa mu je dao pos-
jed i taj posjed nije placao nikakav porez. Poslije je Mehmed-pasa ukin-
uo to i odredio da se placa porez. To nije bilo pravo derviS§ima i jedan od
tih dervisa se prerusi u prosjaka i krene u Istanbul da trazi Mehmed-
pasu da ga ubije. Predstavi se da je iz Bosne. Tri mjeseca je Zivio na
dvoru. Poslije ga je prevario i ubio Mehmed-pasu Sokolovica.®

U sredistu ove predaje je Mehmed-pasa Sokolovié, veliki vezir i na-
jznacajnija li¢cnost Osmanskoga carstva u vremenu u kojem je djelovao
(od 40-ih godina X VI stolje¢a pa do smrti 80-ih godina istog stoljeca).
Ali, ova predaja se podjednako odnosi i na tekiju u Konjevié-polju, odnos-
no na Hamza-dedu Orloviéa, osnivaca tekije i, kako je to u historijskoj
nauci utvrdeno, njegovog unuka Mustafu.

lako se u predaji o dervi§ima tekije u Konjevié-polju mogu izdvojiti
neki elementi koji se podudaraju sa stvarno$¢u (Hamza-dede i Mehmed-
pasa Sokolovi¢ mogu se smatrati savremenicima; u prvim decenijama
XVl stoljeca zaista se odigrala bitka na Mohacu, gdje je osmanska vojska,
predvodena Sulejmanom Veli¢anstvenim, slavila pobjedu; tekije su stvar-
no ibile oslobodene odredenih poreza) —ipak je u toku usmenog prenose-
nja ta stvarnost u vise detalja bivala narusena. Mehmed Sokolovié u vri-
jeme Mohacke bitke nije bio u ¢asti pase, nije u¢estvovao u boju na Mo-
hacu niti je tada imao neku znacajniju ulogu na carskom dvoru, pa, pre-
ma tome, nije Mogao ni oprostiti niti nametnuti porez, pogotovo ako se
ima u vidu da Sokolovi¢ nije nikad bio namjesnik u Bosni. Stoga njegovo
vezivanje za tekiju u Konjevié-polju vjerovatno potjece iz ¢injenice da je
on porijeklom iz ovih krajeva. S obzirom na okolnost da se osnivanje
tekije vezuje za Hamza-dedu, dervisi tekije u Konjevié-polju nikako nisu

¢ Predaju je kazivao 1997. godine Hasan Dana, roden 1939. godine u Rautovi¢ima
kod Gorazda.

mogli pripadati mevlevijskom redu, nego redu hamzevija koji se smatra
domacim, bosanskim, znadi, u izvjesnoj mjeri, izvornim. Vrlo je vjerovat-
no daje Mehmed-pasa Sokolovi¢ u ovu predaju o tekiji u Konjevié-
polju usao po inerciji, kao najznacajnija li¢nost iz dijela Bosne oko Drine
koja se uspela na najvisi polozaj u Osmanskoj carevini.

Da bi se razumjela predaja o dervisima tekije u Konjevié-polju, odnos-
no da bi se sagledao odnos historije i tradicije, znacajno je istaéi pojedi-
nosti do kojih je o ovoj tekiji i njenim najznacajnijim sluzbenicima do$ao
histori¢ar Adem Handzi¢. Tragajuci za ulogom dervisa u formiranju grad-
skih naselja u Bosni u XV stoljeéu, HandZi¢ navodi da je “tzv. hamzevijs-
ka zavija, podignuta 1519. godine na sredini puta koji spaja Zvornik sa
Srebrenicom... Osnivanje ove zavije bilo je istovjetno osnivanju zavija na
putnim relacijama u isto¢noj Rumeliji. Tu je neki dervis, po imenu Ham-
za, kao timarlija uspio da na svom timaru obrazuje ¢ifluk. Zatim se odrekao
timara, koji je iznosio 7.000 akdi, i na ¢ifluku podigao zaviju da bi se
brinuo o putnicima i namjernicima. Zbog toga mu je sultan darovao
Ciflucku zemlju u vlasniStvo da bi je uvakufio za zaviju, $to je Hamza-
dedo i ucinio. Ta zemlja, kao i zemlja drugih zavija, bila je oslobodena
svih poreza...” (Istakla A. S.) Hand?i¢ dalje navodi da se “ ne zna dalije
ucenje navedenog Hamze bilo sasvim na liniji islamske ortodoksije. Het-
erodoksija, medutim, izbija nakon pola stoljeca, kada je Hamza-Bali, poto-
mak prvog Hamze bio proglasen krivovjercem i pogubljen u Istanbulu
1573. godine.”

Ako uporedimo usmenu predaju zabiljeZenu u nase dane, koja se
vezuje za derviSe konjevicke tekije i slavnog Sokolovica, s historijskim
¢injenicama, dolazimo do zakljucka koji se u pravilu moze odnositi na
bilo koju historijsku usmenu predaju, a to je da je predaja najéesée pam-
tila i prenosila u osnovi tacne obrise odredenog dogadaja, ali su se, uz te
ta¢ne i provjerene pojedinosti, u toku usmenog prenosenja nadodavali i
s pofetnim sizeom predaje stapali i razli¢iti drugi elementi, esto potpuno
fantasti¢ni i nevjerovatni. Vremenom, predaja je u sebe ukljucivala i na-
nose koji su predstavljali potpuni historijski anahronizam.

7 Adem Handzi¢, Nav. rad str 174.

U slucaju tekije u Konjevié-polju i njenog osnivaca Hamza-dede neki
detalji i8li su na ruku usmenom kaziva¢u i on ih je iskoristio na na¢in koji
je odgovarao predodzbi stvorenoj u usmenoj tradiciji. Hamza-dedi sul-
tan je zaista darovao zemlju u vlasnistvo. Stoga je, u skladu s osmanskim
propisima, ta zemlja bila oslobodena plac¢anja poreza. Istih godina XVI
stoljeca, kada je nasilnom smréu umro veliki vezir Sokolovié, pogubljen
je i dervis iz Konjevié-polja. S obzirom da su osnivac tekije i vjerovatno
njegov potomak po Zenskoj liniji,® optuZeni za krivovjerstvo i pogubljeni
u Carigradu, nosili ime Hamza, jasno je da je u usmenoj predaji doslo do
kontaminacije ovih dviju li¢nosti. Poznato je da je atentat na Mehmed-
pasu Sokoloviéa izvrsio neki dervis porijeklom iz Bosne. I ta historijska
ta¢nost u usmenoj tradiciji uobli¢ena je na samosvojan nacin. Okolnost
da je Hamza-Bali iz Bosne pogubljen zbog svog navodnog heretickog
ucenja istih godina kada je ubijen Mehmed-pasa omogucila je da u us-
menoj tradiciji Hamza, dervi§ hamzevijskog reda iz tekije u Konjevié¢-
polju bude oznacen atentatorom. Diskutabilno je $ta je ovog dervisa zais-
ta odvelo u smrt: da li hereza ili u historiji potvrdeno aktivno ucesce
pripadnika ovoga derviskog reda u otporima protiv osmanske vlasti, jer
se zna da se upravo u tekijama Cesto zacinjala pobuna protiv predstavni-
ka zvanic¢ne vlasti. To su bili razlozi koji su neke od istaknutih predstavni-
ka derviskih redova stajali glave.

Predaja zabiljeZena u naSem vremenu spominje i Hamza-dedina sina,
Mustafu. U tradiciji se takoder prenosi da je uz mezar osnivaca tekije,
Hamza-dede, mezar njegovog sina Mustafe. U popisu zvornic¢kog
sandzaka iz 1548. godine vidi se da Mustafa nije bio sin ve¢ unuk Ham-
za-dedin i da je vrSio sluZbu u navedenoj tekiji. Da li je i na koji na¢in
ucestvovao u bici na Mohacu nije poznato, ali nije ni iskljueno, s obzi-
rom na godinu kada se odigrao ovaj boj i godinu kada se Muistafa spom-
inje u popisnom defteru. Zna se da su u Mohackoj bici ucestvovali u
znatnom broju i Bo$njaci. Moguce je da je medu njima bio i Mustafa iz
Orlovi¢a. Na takvu pretpostavku upuéuju i njegovi nadgrobni nisani na
kojima su uklesani vojnic¢ki znaci.’ To bi ukazivalo na jos$ jednu podudar-

$ A. HandZié, M. HadZijahié, Progon hamzevija u Bosni. POF XX-XX1/1970-71.,
Sarajevo, 1974. str. 68.
® HandZi¢, Nav. rad, str. 214.

nost historije i tradicije kad je rije¢ o predajama koje se odnose na dervise
konjevicke tekije.

U predaji zabiljeZenoj u nasem vremenu, a koja kazuje o nasilnoj smrti
Mehmed-pase Sokoloviéa i navodnom udjelu dervisa iz tekije u Konje-
vié-polju u tom ¢inu, kazivac se vrlo vjerovatno oslanjao na znanja stece-
na kroz literaturu, uz vidljivo istovremeno bastinjenje i tradicijskog
pamcenja. BiljeZenje predaja u njihovom izvornom i osnovnom obliku u
danasnje doba, usljed moguénosti koristenja razlic¢itih medija, skoro da je
postalo nemoguce bez nanosa elemenata koji potjecu iz razli¢itih sazna-
jnih izvora koji stoje na raspolaganju kazivacu. Bez obzira na sve to,
uodljivo je da se ova vrsta tradicionalnog usmenog kazivanja i dalje gradi
i prenosi po utvrdenim zakonitostima Zanra.

Aisa Softi¢

THE TRADITIONS OF HAMZA-DEDA ORLOVIC - HISTORY AND
TRADITION

Abstract

The heart of this paper is a contemporary account of the oral tradition of
Hamza-deda Orlovié, founder of the tekke in Konjevié-polje. Despite
preserving a certain historical accuracy, there are significance departures
from the true facts in this tradition, resulting from the nature of oral
transmission — a notable characteristic of historical oral traditions in general.
At the same time, the example of the tradition about the dervish’s tekke in
Konjevié-polje demonstrates that traditional forms are still alive today, though
only in the form of passive knowledge. Oral transmission can be regarded
as the most pervasive form of oral recollection today.

